
ᑕᑯᒥᓇᕐᑐᓕᐅᕐᓂᒧᑦ
ᓴᓇᖕᖑᐊᑎᓄᑦ ᑮᓇᐅᔭᖃᕐᑎᓯᐅᑎ



ᑕᑯᒥᓇᕐᑐᓕᐅᕐᓂᒧᑦ
ᓴᓇᖕᖑᐊᑎᓄᑦ ᑮᓇᐅᔭᖃᕐᑎᓯᐅᑎ
ᓇᑯᕐᒪᑕ ᑮᓇᐅᔭᓂᒃ ᑐᓂᕐᕈᓯᓯᒪᓂᖏᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (ᑫᐋᔩ), 
ᐊᕙᑕᖅ ᐱᐅᓯᑐᖃᓕᕆᕕᒃ ᐊᒻᒪᓗ ᐱᓇᓱᕝᕕᖓ ᐃᓕᒃᑰᑐᖅ ᐊᐅᒻᒫᒋᕝᕕᒃ, ᓄᓇᕕᒻᒥ 
ᑕᑯᒥᓇᕐᑎᓯᔨᓂᒃ ᑭᒡᒐᑐᕐᕕᒃ, ᒪᓂᔨᔪᖅ ᐁᑦᑐᐃᓂᕐᓄᑦ ᐱᓇᓱᒐᕐᒥᒃ ᑕᑯᒥᓇᕐᑐᓕᐅᕐᓂᓄᑦ. 
ᐁᑦᑐᐃᓂᕐᓄᑦ ᐱᓇᓱᒐᖅ ᓴᐳᑦᔨᒍᑎᒃ ᐱᓯᑎᓂᒃ ᑕᑯᒥᓇᕐᑎᓯᔨᓂᒃ ᐊᒻᒪᓗ ᐊᓪᓚᖑᐊᕐᑎᓂᒃ 
ᓄᓇᓕᓕᒫᓂ ᐱᓇᓱᒐᑦᓴᖃᑦᓯᐊᖏᑦᑐᓂᒃ ᑐᓂᕐᕈᓯᕕᒋᒍᓐᓇᓱᒋᑦ ᐱᕙᓪᓕᐊᑎᑦᓯᓂᖏᓐᓄᑦ 
ᐱᓇᓱᒐᓪᓚᕆᒻᒥᓂᒃ, ᑲᑎᑎᒋᐊᕐᓱᒋᑦᓄᓇᕕᒻᒥ ᓄᓇᓖᑦ ᐊᒻᒪᓗ ᑕᑯᒥᓇᕐᑐᓕᐅᕐᑏᑦ ᐊᒻᒪᓗ 
ᒪᓂᔨᕕᒋᑦᓱᒋᑦ ᐱᕕᑦᓴᓯᐊᓂᒃ ᑕᑯᒥᓇᕐᑐᓕᐅᕐᑏᑦ ᐊᒻᒪᓗ ᐊᓪᓚᖑᐊᕐᑏᑦ ᐱᕕᑦᓴᖏᑦ 
ᓯᕕᑦᑐᕆᐊᕐᓱᒋᑦ ᐃᓂᕐᓯᓯᐊᖃᑦᑕᖁᒧᑦ ᐊᕐᖁᑎᒋᓗᒍ ᖃᐅᔨᒪᔭᐅᓪᓚᕆᑦᑎᓯᒋᐊᕐᓂᓄᑦ 
ᐱᓇᓱᒐᖅ. 
 

ᐱᓇᓱᒐᖅ ᒪᕐᕈᐃᓂᒃ ᐊᕕᑦᓯᒪᓂᓕᒃ
• ᓴᐳᑦᔨᓯᒪᓂᖅ ᐃᓂᕐᓯᓂᖏᑎᒍᑦ;
• ᖃᐅᔨᓴᕐᓂᖏᓐᓂᒃ ᐊᒻᒪᓗ ᓄᐃᑎᕆᒍᓐᓇᓂᖏᓐᓂᒃ ᐊᑕᐅᓯᐅᑦᑎᑐᑦ   
ᐅᕝᕙᓘᓐᓃᑦ ᑲᑐᑦᔮᓖᑦ ᐊᒻᒪᓗ ᐃᓕᒪᕕᑦᑖᓯᐊᕆᐊᖃᕐᓂᖏᓐᓄᑦ.

ᐱᔭᑦᓴᐅᑉ ᐊᑎᖓ “ᑕᑯᒥᓇᕐᑐᓕᕐᓂᒧᑦ” ᐃᓱᒪᓕᐊᕕᓂᖅ ᒪᑦᑎᐅᓯ ᐃᔦᑦᑐᒧᑦ.
ᓯᕗᓪᓕᐅᑎᖓ ᐊᓪᓚᖑᐊᕐᓯᒪᔪᖅ : ᒫᑭ ᓇᐸᕐᑐᒃ, “ᑲᒥᓂᕐᓴᑐᖅ” [ᑐᑭᓯᓐᓇᐅᑎᖓ], 2016, ᐅᓗᑦᓯᒪᔪᖅ. 18 x 28 cm. ᐊᑦᔨᖑᐊᖓ: Marc Vachon



ᐱᓇᓱᒐᕐᒥᒃ ᓄᐃᑦᓯᒍᒪᒋᐊᒥᒃ ᐃᓱᒪᒍᕕᑦ 
ᐱᔪᓐᓇᐅᑎᑎᒍᑦ ᐆᑦᑑᑎᒋᓗᒋᑦ ᑕᑯᑦᓭᑦ ᑕᑯᒥᓇᕐᑐᐃᑦ
•  ᑕᑯᑦᓭᑦ ᑕᑯᒥᕐᑐᐃᑦ (ᓴᓇᐅᒉᑦ, ᐊᑦᔨᓕᐅᕆᓃᑦ ᒥᖑᐊᕈᑎᓄᑦ, ᐊᓪᓚᖑᐊᕐᓃᑦ, 
ᒥᖑᐊᕆᓃᑦ, ᐊᑦᔨᓕᐅᕈᑎᓄᑦ ᐊᑦᔨᓕᐅᕆᓃᑦ, ᑕᑯᓐᓇᕋᑦᓴᓕᐅᕐᓃᑦ, ᐊᐅᓚᔫᓕᐅᕐᓃᑦ 
ᓱᓕᔪᖕᖑᐊᑐᓪᓘᓃᑦ)

•  ᑐᓴᕐᓂᔮᕐᑎᓯᓃᑦ
•  ᑕᑯᒥᓇᕐᑐᓕᐊᕕᓃᑦ ᐊᒻᒪᓗ ᓴᓇᖕᖑᐊᓃᑦ (ᖁᖏᓯᕐᒥᐅᑌᑦ, ᕿᑎᕐᓯᒥᐅᑌᑦ ᓯᐅᒻᒥᐅᑌᑦ, 
ᓂᕕᖕᖓᕋᑦᓴᓕᐅᕐᓃᑦ, ᐃᓅᔭᓕᐅᕐᓃᑦ, ᐃᕕᒐᓕᐅᕐᓃᑦ, ᐃᓄᐃᑦ ᓴᓇᕐᕈᑎᑦᓴᔭᖏᓐᓂᒃ 
ᓴᓇᓃᑦ, ᐊᓐᓄᕌᓂᒃ ᐋᕐᕿᓯᒪᔪᓕᐅᕐᓃᑦ ᐅᕝᕙᓘᓐᓃᑦ ᒥᕐᓱᓯᒪᔪᓂᒃ ᑕᑯᒥᓇᕐᑐᓕᐅᕐᓃᑦ), 

•  ᐊᑐᐊᕋᑦᓴᓕᐊᕕᓃᑦ / ᐅᓂᒃᑳᑐᐊᑦ (ᓱᓕᖕᖏᑐᓂᒃ ᐊᒻᒪᓗ ᓱᓕᔪᓂᒃ, ᐅᖃᐅᓯᕐᓂᒃ 
ᑐᓴᕐᓂᑐᓕᐅᕐᓃᑦ)

•  ᑖᓂᓯᕐᓃᑦ ᐊᒻᒪᓗ ᓱᓕᔪᖕᖑᐊᒍᓃᑦ/ᑕᑯᓐᓇᐅᔮᕐᑎᓯᓃᑦ

ᓱᒪᒋᓗᒋᑦ ᐱᒐᓱᐊᕈᑎᒋᒍᓐᓇᑕᑎᑦ ᑐᑦᓯᕌᕆᓗᒋᑦ ᐊᐅᒻᒫᒋᕝᕕᒥᑦ, ᓄᓇᕕᒻᒥ 
ᑕᑯᒥᓇᕐᑐᓕᐅᕐᑎᓂᒃ ᑭᒡᒐᑐᕐᕕᒥᑦ ᑮᓇᐅᔭᑎᒍᑦ ᓴᐳᑦᔭᐅᒍᑎᑦᓴᓃᕕᑦ.

ᒥᐊᔨ ᐸᓂᖓᔭᖅ. “ᐃᓄᑐᐃᓐᓇᖅ” [ᑐᑭᓯᓐᓇᐅᑎᖓ], 2009, ᒥᖑᐊᕐᓯᒪᔪᖅ ᓯᑯᑦᓴᔭᕐᒧᑦ, 19 x 14 cm
Mary Paningajak , “Inutuinnaq” [detail], 2009, ink on paper, 19 x14 cm



ᐊᑕᐅᓯᐅᑦᑎᑐᑦ ᐱᓇᓱᐊᕐᑕᖏᓐᓄᑦ ᑐᓂᕐᕈᑏᑦ – ᖃᓄᐃᑦᑑᓂᖏᑦ A 
(ᐅᓄᕐᓂᐹᑦ 2500$) 
ᑖᓐᓇᑑᓗᑎᑦ ᐱᓇᓱᐊᕈᕕᑦ ᐊᒻᒪᓗ ᐃᒻᒥᓂᒃ ᐱᒋᐊᕐᑎᓱᒍ. ᑖᒃᑯᐊ ᑐᓂᕐᕈᑏᑦ ᐋᕐᕿᓯᒪᐅᑎᓖᑦ 
ᒪᑐᒪᔭᐅᒍᑎᑦᓴᖏᓐᓂᒃ ᑮᓇᐅᔭᕐᑑᑏᑦ ᐆᑦᑑᑎᒋᓗᒋᑦ ᖃᐅᔨᓴᕐᓃᑦ, ᑕᑯᒥᓇᕐᑐᓕᐅᕈᑏᑦ, 
ᐃᓕᓐᓂᐊᓃᑦ, ᐱᕙᓪᓕᑎᑦᓯᒋᐊᕐᓃᑦ, ᓴᓇᕐᕈᑏᑦ, ᐃᓕᓐᓂᐊᑎᑕᐅᓃᑦ, ᐊᐅᓚᓃᑦ, ᐱᓇᓱᐊᕐᕕᓂᒃ 
ᐊᑦᑕᑐᕐᓃᑦ, ᐱᓇᓱᑦᑎᒪᕆᓐᓂᒃ ᐊᑭᓖᒍᑏᑦ, ᐊᓯᖏᓪᓗ.

ᑲᑐᑦᔮᓖᑦ ᐱᓇᓱᐊᕐᑕᖏᓐᓄᑦ ᑐᓂᕐᕈᑏᑦ – ᖃᓄᐃᑦᑑᓂᖏᑦ B
(ᐅᓄᕐᓂᐹᑦ 5000$)
ᑲᑐᑦᔨᖃᑎᖃᕈᕕᑦ ᑕᑯᒥᓇᕐᑐᓕᐅᕐᑎᒥᒃ ᐱᓇᓱᐊᖃᑎᖃᕈᒪᔪᒥᒃ ᐱᓇᓱᒐᕐᒥᒃ ᓄᐃᑦᓯᒋᐊᖃᑎᖃᕐᓗᓂ 
ᐊᒻᒪᓗ ᓴᐳᑦᔭᐅᒍᒪᑦᓱᑎᒃ ᓴᓇᕐᕈᑎᑖᕐᓂᑎᒍᑦ ᐅᕝᕙᓘᓐᓃᑦ ᐊᑦᑕᑑᑎᒋᓂᐊᕐᑕᑎᓐᓂᒃ. ᑖᒃᑯᐊ 
ᑐᓂᕐᕈᑏᑦ ᐋᕐᕿᓯᒪᓂᓖᑦ ᒪᑐᒣᔪᑦᓴᐅᑎᓪᓗᒋᑦ ᑮᓇᐅᔭᕐᑑᑎᓂᒃ ᐆᑦᑑᑎᒋᓗᒋᑦ ᖃᐅᔨᓴᕐᓃᑦ, 
ᑕᑯᒥᓇᕐᑐᓕᐅᕈᑏᑦ, ᐃᓕᓐᓂᐊᓃᑦ, ᐱᕙᓪᓕᑎᑦᓯᒋᐊᕐᓃᑦ, ᓴᓇᕐᕈᑏᑦ, ᐃᓕᓐᓂᐊᑎᑕᐅᓃᑦ, ᐊᐅᓚᓃᑦ, 
ᐱᓇᓱᐊᕐᕕᓂᒃ ᐊᑦᑕᑐᕐᓃᑦ, ᐱᓇᓱᑦᑎᒪᕆᓐᓂᒃ ᐊᑭᓖᒍᑏᑦ, ᐊᓯᖏᓪᓗ.

ᐱᓇᓱᒐᖃᓪᓚᕆᑦᑐᑦ ᐱᕙᓪᓕᐊᓂᖏᓐᓄᑦ ᑐᓂᕐᕈᑏᑦ – ᖃᓄᐃᑦᑑᓂᖏᑦ C 
(ᐅᓄᕐᓂᐹᑦ $10,000)
ᐊᐅᒻᒫᒋᕝᕕᒃ ᑫᓪᓗᑐᐃᓂᖃᕈᒪᔪᖅ ᑕᑯᒥᓇᕐᑐᓕᐅᕐᑎᓂᒃ ᓱᖏᐅᓐᓂᓕᓐᓂᒃ ᐱᓇᓱᒐᕐᒥᒃ 
ᓄᐃᑦᓯᒍᒪᑦᓱᑎᒃ ᐱᓪᓗᖁᑎᑕᓕᒻᒥᒃ ᖃᓄᐃᓕᖕᙰᓚᕆᒍᓐᓇᓗᓂ ᐱᓇᓱᒐᓪᓚᕆᒥᓂᒃ 
ᐱᕙᓪᓖᒋᐊᕐᑐᓂᒃ. ᓴᐳᑦᔨᒍᒪᕗᒍᑦ ᐃᓘᓐᓀᓂᒃ ᑌᒣᒋᐊᕐᑎᓗᒋᑦ, ᐊᑐᐃᓐᓇᖃᕐᑎᓯᒍᒪᑦᓱᑕ 
ᐱᓯᑎᐅᒍᑎᓕᓐᓂᒃ ᐃᑲᔪᕐᓯᓚᖓᑎᓪᓗᒋᑦ ᐱᓇᓱᒐᓪᓚᕆᒋᓕᕐᑕᖏᓐᓂᒃ.
ᐃᒣᒍᕕᑦ ᐱᔪᓐᓇᕋᔭᕐᑐᑎᑦ, 10 ᐊᕐᕌᒍᐃᑦ ᐅᖓᑖᓄᑦ ᑕᑯᒥᓇᕐᑐᓕᕆᓂᕐᒥᒃ ᐱᓇᓱᐊᕐᓯᒪᒋᐊᖃᕐᑐᑎᑦ, 
ᐅᕝᕙᓘᓐᓃᑦ ᐱᓚᐅᕐᓯᒪᓗᑎᑦ 2-ᓂᒃ ᐱᓇᓱᐊᕐᑕᓅᕕᑦ ᐁᑦᑑᓯᐊᕐᓂᒃ, ᑌᒣᒃᑯᐊᓅᕕᓪᓗ 
ᐃᓕᑕᕆᔭᐅᓗᑎᑦ ᐊᒻᒪᓗ ᐱᓇᓱᒐᓪᓚᕆᓐᓃᕕᑦ ᐱᕙᓪᓖᒋᐊᕈᑎᓂᒃ ᐱᓇᓱᒐᖃᕐᓗᑎᑦ.
ᐁᑦᑐᑕᐅᒍᓐᓇᕈᑎᖏᑦ ᐱᓇᓱᒐᕐᒥᒃ ᓄᐃᑦᓯᓚᖓᔪ:
• ᑕᑯᑦᓴᐅᑎᑦᓯᓂᕐᒧᑦ/ᐃᕐᐸᑎᑦᓯᒋᐊᕐᓂᒧᑦ ᐱᓇᓱᒐᖅ ᐱᓇᓱᑦᑎᒪᕇᑦ ᑕᑯᑦᓴᐅᑎᑦᓯᕕᖓᓂ
• ᑕᑯᔭᑦᓴᖑᕐᑐᓴᓃᔨᐊᖃᕈᕕᑦ, ᐱᓇᓱᐊᕐᓯᒪᔭᑎᑦ ᐅᕝᕙᓘᓐᓃᑦ     
ᐊᑐᐊᕋᑦᓴᓕᐊᕆᓯᒪᔭᖏᑦ ᓇᓗᓀᕐᑕᐅᓯᒪᑎᓪᓗᒋᑦ

• ᑕᑯᒥᓇᕐᑐᓕᐅᕐᑎᐅᓂᕐᒧᑦ ᑲᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᖃᕈᕕᑦ    
(ᓂᐅᕕᕐᑕᐅᒍᓐᓇᕕᖃᕐᑎᓗᒋᑦ, ᓱᓯᒪᓂᑎᓪᓗ ᓇᓗᓀᕐᑐᓯᒪᓗᑎᒃ, ᐊᓯᖏᓪᓗ)

• ᑲᔪᖏᕐᑐᐃᔨᖃᕐᓯᒪᒍᕕᑦ ᐱᓇᓱᑦᑎᒪᕆᒻᒥᒃ ᑕᑯᒥᓇᕐᑐᓕᐅᕐᑎᒪᕆᒻᒥᒃ
• ᐊᓯᖏᑦ, ᓇᓗᓀᕐᓗᒋᑦ



ᑕᑯᒥᓇᕐᑐᓕᐅᕐᑎᓄᑦ ᓄᓀᑦ ᐊᓯᖏᓐᓅᑐᓄᑦ
(ᐅᓄᕐᓂᐹᑦ $10,000)

ᖃᐅᔨᒪᔭᐅᑦᓯᐊᑎᑦᓯᒋᐊᕐᓂᓄᑦ ᐱᓇᓱᒐᖅ ᒪᓂᔭᐅᓲᖅ ᐊᒻᒪᓗ ᐊᕐᕌᒍᑕᒫᑦ ᐊᑦᔨᒌᖕᖏᑑᒍᓐᓇᓱᓂ 
ᖃᓄᐃᓕᖓᓂᖓ. ᑕᑯᒥᓇᕐᑐᓕᐅᕐᑏᑦ ᐱᒐᓱᐊᕈᓐᓇᑎᑕᐅᔪᑦ ᓄᐃᑦᓯᒍᓐᓇᕕᖃᕐᓱᑎᒃ ᐊᒻᒪᓗ 
ᐃᓂᕐᓯᒍᓐᓇᕕᖃᕐᓱᑎᒃ ᐊᓯᖏᓐᓂᒃ ᐅᑭᐅᕐᑕᑐᒥ ᓄᓇᓕᓕᒫᓂ ᑳᓇᑕᒥ ᐊᒻᒪᓗ ᑕᕆᐅᑉ ᐊᑭᐊᓂ 
(ᕕᓐᓛᓐ, ᕈᓯᐊ, ᐊᓯᖏᓪᓗ), ᐊᒻᒪᓗ ᐊᓯᖏᓐᓂ ᐃᓂᒋᒍᒪᔭᒥᓂ ᓈᒻᒪᑐᓂ ᓄᐃᑎᕆᕕᒋᒍᓐᓇᑕᒥᓂ. 
ᑕᒪᑐᒥᖓ ᐅᓂᖔᕈᕕᑦ, ᐅᕙᑦᑎᓄᑦ ᐅᖄᒋᐊᖃᕐᑐᑎᑦ.

ᑮᓇᐅᔭᕐᑑᑏᑦ ᐊᑭᓕᕐᑕᐅᒍᓐᓇᑐᑦ: ᐃᓪᓗᖃᕐᓂᖅ, ᐊᑭᓕᕐᑕᐅᒍᑏᑦ, ᐊᐅᓚᒍᑏᑦ, ᐱᐅᒃᑯᑏᑦ

ᐱᐊᑎᔅ ᑎᐊ, ᓄᓇᖃᕐᖄᓯᒪᔪᐃᑦ ᐱᖕᖑᐊᓂᕐᔪᐊᖓᓂ-ᒪᓐᑐᔨᐊᓪ, 2018. ᐊᑦᔨᖑᐊᖓ: ᑖᓂᐊᓪ ᙯᐳ
Beatrice Deer, First peoples festival-Montreal, 2018. Photo: Daniel Heber.



ᐱᓇᓱᒐᐅᑉ ᒪᓕᒐᕐᑕᖏᑦ
ᐁᑦᑐᑕᐅᒍᓐᓇᓚᖓᒍᕕᑦ ᐃᒣᒋᐊᖃᕐᑐᑎᑦ
• ᐃᓄᑐᐃᓐᓇᐅᓗᑎᑦ ᑕᑯᒥᓇᕐᑐᓕᐅᕐᑎᐅᓗᑎᑦ ᐅᕝᕙᓘᓐᓃᑦ ᐊᓪᓚᑎᐅᓗᑎᑦ ᐅᕝᕙᓘᓐᓃᑦ ᐃᓚᒌᓪᓗᓯ ᐃᓄᑐᐃᓐᓇᐅᓗᓯ  
 ᑕᑯᒥᓇᕐᑐᓕᕆᔨᐅᓗᓯ
• ᐃᓚᐅᓗᑎᑦ (ᑌᒣᒋᐊᖃᕐᓂᖅ ᐊᓯᑦᔨᓯᒪᑐᐃᓐᓇᕆᐊᓕᒃ ᐃᓄᑐᐃᓐᓇᐅᓗᑎᑦ ᑕᑯᒥᓇᕐᑐᓕᐅᕐᑎᐅᒍᕕᑦ ᖃᓪᓗᓈᑦ   
 ᓄᓇᖓᓂᒥᐅᒍᓯᒪᓕᕐᓗᑎᑦ ᐊᕐᕌᒍᐃᑦ 10 ᐅᖓᑖᓄᑦ ᐅᕝᕙᓘᓐᓃᑦ ᐊᑕᐅᓯᕐᒥᒃ/ᒪᕐᕉᓂᒃ ᐃᓄᑐᐃᓐᓈᓂᒃ   
 ᐊᖓᔪᕐᖄᖃᕐᓗᑎᑦ) 
• ᐱᔪᒪᓂᖃᓪᓚᕆᓪᓗᑎᑦ ᑕᑯᒥᓇᕐᑎᓯᔨᐅᓂᕐᓃᕕᑦ ᑲᔪᓯᑦᓯᐊᖁᔨᓪᓚᕆᓪᓗᑎᑦ
• ᐱᓇᓱᒐᕐᒧᑦ ᑲᒪᔨᐅᓗᑎᑦ (ᐃᒣᑦᑐᖃᑦᓴᐸᑦ ᐱᓇᓱᒐᖅ ᐃᓕᖓᔪᖅ ᐃᓕᓴᕐᕕᔪᐊᑉ ᖃᐅᔨᓴᕐᓂᖓᓄᑦ ᐅᕝᕙᓘᓐᓃᑦ  
 ᐊᓯᖓᓄᑦ ᐱᓇᓱᕝᕕᒧᑦ)

ᐁᑦᑐᑕᐅᕐᖃᔭᖕᖏᑐᓄᑦ ᐱᓇᓱᒐᖅ
• ᑭᖑᓂᕐᒥ ᐁᑦᑐᑕᐅᓯᒪᒍᕕᑦ ᐊᒻᒪᓗ ᑐᓴᕐᑎᓯᐅᑎᓕᐅᓚᐅᕐᓯᒪᓇᒃ
• ᐱᓇᓱᒐᖅ ᐃᓕᖓᔪᖅ ᖃᓄᑐᐃᓐᓇᖅ ᐃᓕᓴᕐᓂᒧᑦ ᐃᓕᓴᕐᓂᒥᒃ ᐱᔭᕇᕈᑎᑖᕈᑕᐅᒍᓐᓇᓗᓂ
• ᑐᑦᓯᕋᐅᑎᑎᑦ ᐃᓗᐃᒃᑲᐅᖏᑉᐸᑕ 

ᓇᓪᓕᑳᕐᓃᑦ ᐊᒻᒪᓗ ᐃᓱᓕᕕᑦᓭᑦ
ᓇᓪᓕᑳᕋᔭᕐᑐᑦ 3-ᓂᑦ 5-ᓄᑦ ᐃᓄᐃᑦ ᑕᑯᒥᓇᕐᑐᓕᐅᕐᑏᑦ ᐅᕝᕙᓘᓐᓃᑦ ᐃᓄᐃᑦ ᐃᓗᒡᒍᓯᓕᕆᓂᕐᓂᒃ ᑭᒡᒐᑐᕐᑏᑦ ᐊᒻᒪᓗ 
ᐊᕙᑕᒃᑯᑦ ᐱᓇᓱᒐᕐᒧᑦ ᑭᒡᒐᑐᕐᑎᖓ (ᓂᕈᐊᕆᐊᖃᖕᖏᑐᖅ).
ᐃᓱᓕᕕᑦᓴᖃᖕᖏᑐᖅ ᐅᑕᕐᕿᒋᐊᖃᕋᔭᕐᑐᑦ 3-ᓂ ᑕᕐᕿᓂ ᓴᓂᐊᓂᓘᓐᓃᑦ ᑭᐅᔭᐅᑦᓯᓗᑎᑦ. 

ᑮᓇᐅᔭᖃᕐᑎᑕᐅᓂᕐᓄᑦ ᒪᓕᑦᑕᐅᒋᐊᓖᑦ
ᐁᑦᑐᑕᐅᓚᖓᒍᒪᔪᑦ ᑮᓇᐅᔭᓂᒃ, ᑕᑯᒥᓇᕐᑐᓕᐅᕐᑎ ᐊᑎᓕᐅᕐᕕᖃᕆᐊᓕᒃ ᐊᖏᖃᑎᖃᕈᑎᒥᒃ ᐅᑯᐊ ᐊᖏᕈᑎᒋᓗᒋᑦ:
• ᒪᓂᔨᓚᖓᓗᓂ ᐁᑦᑑᓯᐊᒥᓄᑦ ᑐᓴᕐᑎᓯᐅᑎᓂᒃ ᓴᐳᑦᔨᐅᑎᑕᖏᑦ ᓯᑯᑦᓴᔦᑦ ᐊᑕᑎᓪᓗᒋᑦ (ᓂᐅᕕᕈᑎᕕᓃᑦ,   
 ᐱᓇᓱᒐᕐᒥᒃ ᓇᓗᓀᕐᑐᐃᓯᒪᒍᑏᑦ), ᑕᕐᕿᑦ 3 ᐃᓗᐊᓂ ᐱᓇᓱᒐᖅ ᐊᓂᒍᓚᐅᕐᑎᓇᒍ
• ᐊᕙᑕᐅᑉ ᑕᕐᓴᖓ ᓄᐃᑕᑎᖃᑦᑕᓗᒍ ᐃᓘᓐᓀᓂ ᐱᕙᓪᓖᒋᐊᕈᑎᓂ
• ᑮᓇᐅᔭᕐᑑᑏᑦ ᐅᓪᓗᖅ ᐁᑦᑐᑕᐅᕕᒃ ᓇᓪᓕᐅᑎᓚᐅᕐᑎᓇᒍ ᐊᖏᕐᑕᐅᖃᔭᖕᖏᑐᑦ
 ᑕᑯᒥᓇᕐᑐᓕᐅᕐᑏᑦ ᑫᓪᓗᑐᕐᑕᐅᓚᕆᑉᐳᑦ ᑐᓂᕐᕈᓯᖁᔭᐅᑦᓱᑎᒃ ᐊᕙᑕᒃᑯᑦ ᑲᑎᕐᓱᐊᖏᓐᓄᑦ   

ᑕᑯᑎᑦᓯᒋᐊᕈᑎᒥᓂᒃ ᐱᕙᓪᓖᓯᒪᓂᖏᓐᓂᒃ ᓄᓇᕕᒻᒥ ᑕᑯᒥᓇᕐᑐᓕᐅᕐᓂᓂᒃ ᐊᒻᒪᓗ ᐃᓚᒋᔭᐅᓯᓗᑎᒃ ᑲᑎᕐᓱᐊᑦ  
ᕿᒻᒪᖁᑎᑦᓴᓕᐊᕆᔭᐅᓂᖏᓐᓄᑦ ᑐᓂᕐᕈᓯᓂᑎᒍᑦ.

ᐱᒐᓱᐊᕈᒪᔪᑦ ᐅᕝᕙᓘᓐᓃᑦ ᐊᐱᕐᓲᑎᑦᓴᓖᑦ

ᐅᓕᕕᐊ ᓕᐊ ᑑᒪᓯ
Olivia Lya Thomassie
Program Agent
olivialyat@avataq.qc.ca
514.864.8885 x241
Toll free 1.800.361.5029

Facebook name: 
Olivia Aumaaggiivik Avataq

@aumaaggiivik.nunavikartssecretariat


